
Nd. 507. Frumvarp til laga [137. mál]
um framlengingu á gildi III. kafla laga nr. 100/1948, um dýrtíðarráðstafanir vegna
atvinnuveganna.

Frá fjárhagsnefnd.

1. gr.
Ákvæðin um tekjuöflun, sem sett voru í III. kafla laga nr. 100/1948, skulu gilda

til 31. desember 1950, að breyttri 30. grein laganna, sem orðast svo:
Viðbótargjöld fyrir gjaldeyris- og innflutningsleyfi skal greiða:

:1. af gjaldeyrisleyfum til utanferða, öðrum en leyfum til námsmanna og sjúklinga,
25% af leyfisfjárhæð;

b. af innflutningsleyfum fyrir fólksbifreiðum 35% af leyfisfjárhæð. Leyfisgjaldið
miðast við tollmat bifreiðanna, að frádregnu flutningsgjaldi og vátryggingar-
iðgjaldi, ef leyfisfjárhæð er ekki tiltekin.
Gjöld þessi skal fjárhagsráð innheimta við afhendingu leyfanna.

2. gr.
Lög þessi öðlast gildi 1. apríl 1950.

Greinargerð.

Frv. er flutt eftir ósk fjármálaráðherra og hafa einstakir nefndarmenn óbundið
atkvæði um einstök atriði og frv. í heild sinni.

Með þessu frumvarpi er lagt til, að framlengd verði ákvæði III. kafla laga nr.
]00/1948, með þeirri breytingu, að ýmist eru lækkuð eða felld niður aukaleyfisgjöld
þau, sem ákveðin voru með 30. gr. laganna.


